Қазақстан Республикасы

Су ресурстары және ирригация министрінің

2023 жылғы «___» __________

№ ___ бұйрығымен

бекітілді

Қазақстан Республикасы Су ресурстары және ирригация министрлігінің Жер асты суларының департаменті туралы
ереже
1-тарау. Жалпы ережелер
1. Жер асты суларының Департаменті (бұдан әрі - Департамент) Қазақстан Республикасы Су ресурстары және ирригация министрлігінің (бұдан әрі-Министрлік) құрылымдық бөлімшесі болып табылады.

2. Департамент өз қызметін Қазақстан Республикасының Конституциясына және заңдарына, Қазақстан Республикасы Президентінің, Үкіметінің актілеріне, Министрдің бұйрықтарына, өзге де нормативтік құқықтық актілерге, сондай-ақ осы Ережеге сәйкес жүзеге асырады.

3. Департамент өзіне жүктелген функцияларды Министрліктің құрылымдық бөлімшелерімен өзара бірлесе отырып жүзеге асырады.

4. Департаменттің құрылымы Қазақстан Республикасының Су ресурстары және ирригация министрімен бекітіледі, штат саны Қазақстан Республикасының заңнамасында белгіленген тәртіпте Министрлік аппаратының Басшысымен бекітіледі.

5. Департамент төмендегі басқармалардан тұрады:

1) Жер асты суларын іздеу, барлау және пайдалану басқармасы;

2) Жер асты суларын мемлекеттік бақылау және мониторинг басқармасы.
2-тарау. Департаменттің негізгі міндеттері, функциялары, құқықтары мен міндеттері
6. Департаменттің миссиясы: жер асты суларының жай-күйі мен пайдаланылуын бақылау, оларды сарқылудан, ластанудан, қоршаған ортаға тигізетін ықтимал әсерден қорғау, оларды пайдаланудың ұтымды нысандарын негіздеу мақсатында Қазақстан аумағының гидрогеологиялық зерделенуін арттыру.

7. Департаменттің міндеттері:

1) өңірлік зерттеулер, іздестіру-барлау және арнайы жұмыстар (өздігінен төгілетін және апаттық жағдайдағы гидрогеологиялық ұңғымаларды жою және консервациялау), жер асты суларының және қауіпті инженерлік-геологиялық процестердің мемлекеттік мониторингін жүргізу жолымен жер асты суларын сарқылудан және ластанудан қорғауды, пайдалануды қамтамасыз ету және ұйымдастыру, жер асты суларының мемлекеттік есебін және су кадастрын (МСК) жүргізу;

2) жер асты суларын пайдалану құқығын беруді қамтамасыз ету және ұйымдастыру, су пайдалану шарттарының сақталуын бақылау, жер қойнауы туралы ақпараттың мемлекеттік Банкінің "Жер асты сулары" ақпараттық кіші жүйесін жүргізу және жер асты суларын және қауіпті инженерлік-геологиялық процестерді ұтымды пайдалануды ақпараттық қамтамасыз ету;

3) ауыл шаруашылығы мақсатындағы жерлердің мелиорациялық жай-күйі туралы ақпараттық деректер банкін жүргізе отырып, Қазақстан Республикасында суармалы жерлердің мелиорациялық жай-күйіне мониторинг пен бағалауды жүзеге асыру. 
8. Департаменттің функциялары:

1) Департаменттің құзыреті шегінде реттеу, іске асыру және бақылау-қадағалау функцияларын жүзеге асыру және Министрліктің стратегиялық функцияларын орындауға қатысу;

2) гидрогеология және инженерлік геологияны дамыту саласындағы мемлекеттік саясатты қамтамасыз ету және іске асыру;

3) Қазақстан Республикасы аумағының гидрогеологиялық және инженерлік-геологиялық зерделену жағдайының, Қазақстан Республикасы экономикасы мен халқының негізгі салаларының сумен қамтамасыз етілуінің, жер асты суларының және қауіпті инженерлік-геологиялық процестердің жай-күйінің талдануы, ғылыми зерттеулердің басым бағыттарын анықтау;

4) саланың стратегиялық жоспарын,  гидрогеология және инженерлік геологиядағы салалық және басқа да бағдарламаларды әзірлеу мен іске асыруды қамтамасыз ету;

5) қажетті бюджет құралдарының көлемін негіздеу, гидрогеология және инженерлік геология саласын дамытуға бюджеттік өтінімді қалыптастыру;

6) республикалық бюджеттік бағдарламалар бойынша конкурстарды ұйымдастыру мен өткізуді бақылау;

7) гидрогеологиялық және инженерлік-геологиялық жағдайларды зерделеу бойынша республикалық бюджеттік бағдарламалардың орындалуына мемлекеттік бақылауды жүзеге асыру; 
8) өңірлік зерттеулер, іздестіру-барлау және арнайы жұмыстар, жер асты суларының мониторингі және қауіпті инженерлік - геологиялық процестер нысандары бойынша жобалар мен есептерді қарауды қамтамасыз ету;

9) жер асты суларына және қауіпті инженерлік - геологиялық процестерге мемлекеттік бақылау мен мониторингті жүзеге асыру;

10) жер асты суларының  мемлекеттік есебін және су кадастрын (МСК) жүргізу, оның ішіне қауіпті инженерлік-геологиялық процестер де кіреді , болжамды ресурстар мен жер қойнауына ағызылатын жер асты суларының қоры мен  сарқынды суларды   пайдалануды есепке алу;

11) жаңа компьютерлік технологияларды, деректерді сақтауға, өңдеуге, пайдаланушыларға беруге арналған бағдарламалық құралдарды енгізе отырып, ақпараттың Мемлекеттік банкінің жер асты суларының мониторингі және қауіпті инженерлік - геологиялық процестер туралы "Жер асты сулары " ақпараттық кіші жүйесін әзірлеуді, жүргізуді және жетілдіруді қамтамасыз ету;

12) жер асты суларының кен орындары мен учаскелерінің ақпараттық деректер базасын құру және оның барлық мүдделі тұлғаларға қол жетімді болуын қамтамасыз ету;

13) жеке меншігіндегі, сондай-ақ мемлекет иелігі мен пайдалануындағы гидрогеологиялық ақпаратты есепке алуға, сақтауға, жүйелеуге, жинақтауға және ұсынуға қатысу;

14) жер асты суларына қатысты мемлекеттік су кадастрын жүргізуге қатысу;

15) су нысандарын  сарқылудан қорғауға бағытталған  жеке және заңды тұлғалармен  жүргізілетін су қорғау іс-шараларын келісу;

16) өңірлік ғылыми зерттеулерді, іздестіру-барлау және арнайы жұмыстарды, жер асты сулары мен қауіпті инженерлік - геологиялық процестердің мониторингін әдістемелік қамтамасыз етуді және оларға басшылық жасауды жүзеге асыру;

17) мемлекеттік гидрогеологиялық және инженерлік-геологиялық карталарды жасау, басып шығару бойынша жұмыстарды қамтамасыз ету, өз құзыреті шегінде бағдарламалық құжаттар мен нормативтік құқықтық актілерді әзірлеу және келісу;

18) өңірлік гидрогеологиялық және инженерлік-геологиялық зерттеулерді, іздестіру-барлау және арнайы жұмыстарды, сондай - ақ жер асты сулары мен қауіпті инженерлік-геологиялық процестердің мониторингін жүргізуге арналған нормативтік құқықтық актілерді, әдістемелік нұсқаулықтар мен нұсқаулықтарды әзірлеуге және жетілдіруге қатысу;

19) жер асты суларының және қауіпті инженерлік-геологиялық процестердің мониторингін жүргізудің жалпы қағидаттары мен ғылыми - әдістемелік негіздерін әзірлеуді қамтамасыз ету, гидрогеологиялық және инженерлік-геологиялық құрамның картографиялық негіздерін жасау;

20) жер асты суларына іздестіру-барлау жұмыстарын жүргізуге лицензиялар беруді және кері қайтарып алуды қамтамасыз ету;

21) су пайдаланушылардың жер асты суларына іздестіру-барлау жұмыстарын жүргізуге арналған лицензиялардың шарттарын орындауы бойынша бақылауды және мониторингті жүзеге асыру;

22) жер асты суларына жер қойнауын мемлекеттік геологиялық зерттеуді ұйымдастыру және жүргізу;

23) жер асты суларының трансшекаралық бассейндері туралы халықаралық келісімдердің шарттары мен талаптарының орындалуына бақылауды жүзеге асыру;

24) өз құзыреті шегінде техникалық регламенттерді әзірлеу бойынша жұмыстарды ұйымдастыру;

25) әкімшілік құқық бұзушылық туралы істерді қарауға қатысу;

26) республика бойынша жер асты су ресурстарын кешенді пайдалану және қорғау сызбаларын әзірлейді;

27) жер асты суларын ұтымды пайдалану және қорғау ісінде   халықты ағарту және тәрбиелеу бойынша жұмыстарды жүргізеді;

28) жер асты суларын өндіру және пайдалану бойынша арнайы су пайдалануға рұқсаттар беруді және кері қайтарып алуды қамтамасыз ету;

29) жер асты суларына қатысты келісу:

а) жер үсті су нысандары жоқ, бірақ ауыз су сапасындағы жер асты суларының жеткілікті қорларына ие  аумақтарда ауыз сумен және шаруашылық-тұрмыстық сумен жабдықтаудан басқа мақсаттар үшін ауыз су сапасындағы жер асты суларын пайдалануға рұқсаттар;

б) жер асты су нысандарының сарқылуын алдын алуға  бағытталған жеке және заңды тұлғалар жүргізетін су қорғау іс-шараларына рұқсаттар;

в) бассейндік сызбалар мен су нысандарына шекті жол берілетін зиянды әсерлердің нормативтері негізінде жер асты су нысандарына су пайдалану лимиттері;

г) су нысандарында, су қорғау аймақтары мен белдеулеріндегі кәсіпорындар мен басқа да құрылыстарды орналастыру, жобалау, салу, реконструкциялау және пайдалануға беру шарттары;

д) бұрғылау және басқа да тау-кен жұмыстарын, жер асты су нысандары арқылы коммуникациялар салу жобаларын жүргізуге арналған жобалық құжаттама;

е) ауыз сумен жабдықтаудың жер асты көздері үшін санитарлық қорғау аймақтарын белгілеу жөніндегі жобалау құжаттамасы;
 
30) жер асты суларына іздестіру-бағалау жұмыстарының жобаларын және жер қойнауын геологиялық зерделеуге берілген лицензиялар бойынша олардағы өзгерістерді келісу;

31) жер асты су нысандарының жай-күйіне әсер ететін нысандарды салуға, реконструкциялауға (кеңейтуге, жаңғыртуға, техникалық қайта жарақтандыруға, қайта бейіндеуге), пайдалануға, консервациялауға, жоюға (кейіннен кәдеге жаратуға), сондай-ақ орталықтандырылмаған ауыз сумен жабдықтау барысында жер асты су нысандарынан тікелей жер асты суларын алуға қорытынды беруді қамтамасыз ету;

32) пайдаланылуы тоқтатылған,  иесіз өздігінен құйылатын, апаттық жағдайдағы және басқа да гидрогеологиялық ұңғымаларды жоюды және консервациялауды ұйымдастыру және жүргізу;


33) гидрогеологиялық ұңғымаларды жою немесе консервациялау актісіне қол қою бойынша комиссия құру;

34) жер асты сулары учаскелерінің қорларына мемлекеттік сараптама жүргізуге қатысу;

35) иеліктегі барлық  және жаңадан бұрғыланған гидрогеологиялық ұңғымалардың есебін жүргізу;

36) мемлекеттік бақылау мен қадағалауды жүргізуді жетілдіру бойынша ұсыныстар енгізу;

37) бақылау және қадағалау субъектісіне (объектісіне) бара отырып, тексеру және профилактикалық бақылау мен қадағалауды тағайындау туралы актіні ресімдеу және құқықтық статистика мен арнайы есепке алу жөніндегі уәкілетті органда тіркеу;

38) мемлекеттік құпияларды қорғау саласындағы өз құзыреті шегінде Қазақстан Республикасының заңдары мен өзге де нормативтік құқықтық актілерінің сақталуын қамтамасыз ету;
39) еңбек жөніндегі уәкілетті органмен келісім бойынша жер асты суларын мемлекеттік геологиялық зерделеу және мониторингілеу саласындағы жұмыстарды жүргізуге уақыт нормалары мен баға нормаларын әзірлеу;

40) жер асты суларының ластану учаскелерінің мемлекеттік кадастрын жүргізу және есепке алу;

41) Департаменттің құзыретіне қатысты мәселелер бойынша халықаралық шарттар мен келісімдердің жобаларын дайындауға және іске асыруға қатысу;

42) гидрогеология және инженерлік геология саласында қолданбалы ғылыми зерттеулер жүргізуді қамтамасыз ету.

43) Қазақстан Республикасында суармалы жерлердің мелиорациялық жай-күйіне мониторинг пен бағалауды жүзеге асыру және жүргізу;

44) ауыл шаруашылығы мақсатындағы жерлердің мелиорациялық жай-күйі туралы ақпараттық деректер банкін жүргізу;

45) қатты пайдалы қазбалар мен көмірсутек шикізатының пайдаланылатын кен орындарында гидрогеологиялық және инженерлік-геологиялық бақылаулар жүргізудің көлемі мен тәртібін анықтау; 

46) жер асты суларын пайдалану және қорғау саласындағы  мемлекетаралық ынтымақтастықтың   басым бағыттарын әзірлеуге қатысу;

47) өз құзыреті шегінде халықаралық ынтымақтастықты жүзеге асыру;

48) өз құзыреті шегінде халықаралық шарттарды жасасу және олардың күшін жою жөнінде ұсыныстар енгізу;

49) өз құзыреті шегінде халықаралық шарттарды жасасу және олардың күшін жою жөніндегі жұмыстарды жүргізу, сондай-ақ олардың іске асырылуын қамтамасыз етеді.

9. Департамент өзінің негізгі міндеттері мен  функцияларын жүзеге асыру үшін  заңнамамен белгіленген тәртіпте құқығы бар:

1) Министрлік басшылығының нұсқауы бойынша мемлекеттік органдармен, ведомстволармен және кәсіпорындармен келісім бойынша Департаменттің құзыретіне қатысты мәселелер бойынша консультациялар мен сараптамалық бағалауларда мамандарды, оның ішінде шетелдік сарапшыларды тартуға;

2) меншік нысанына қарамастан, атқарушы органдардан, сондай-ақ заңды және жеке тұлғалардан Департаменттің құзыретіне қатысты мәселелер бойынша қажетті ақпарат алуға;

3) Министрлік басшылығының тапсырмасы бойынша Департаменттің құзыретіне қатысты мәселелер бойынша Министрліктің атынан өкілдік етуге және сөз сөйлеуге құқылы.
10. Департамент міндетті:
1) Министрлік басшылығына Қазақстан Республикасы Үкіметінің отырысына, жоғары тұрған және басқа да мемлекеттік органдардағы кеңесте Департаменттің құзыретіне кіретін мәселелері бойынша материалдар және ақпараттар даярлауды қамтамасыз ету, сондай-ақ өзге де Департаменттің құзыретіне кіретін міндеттер;
2) қолданыстағы заңнама нормаларын сақтауға, сондай-ақ осы Ережемен бекітліген функцияларды орындауға. 

3-тарау. Департамент қызметін ұйымдастыру

11. Департамент заңнамалық актілерге, Қазақстан Республикасы Президентінің актілеріне және Қазақстан Республикасының өзге де нормативтік құқықтық актілеріне сәкес оның негізгі міндеттері мен құқықтарын іске асыру үшін қажетті өкілеттіктерге ие.

 12. Департаментті Қазақстан Республикасының заңнамасында белгіленген тәртіппен қызметке тағайындалатын және қызметтен босатылатын директор басқарады.

13. Департамент директорында заңнамада белгіленген жағдайларда, орынбасар (орынбасарлары) болады.

14. Департамент директоры Департаменттің қызметіне жалпы басшылықты жүзеге асырады және Департаментке жүктелген міндеттердің орындалуына және оның өз міндеттерін жүзеге асыруға дербес жауапты болады. 

15. Департамент қызметкерлерінің құқықтары мен міндеттері осы Ережеге сәйкес жасалған лауазымдық нұсқаулықтарымен белгіленеді. 

16. Департаменттің атынан Департаменттің құзыретіне кіретін мәселелер бойынша Министрліктің құрылымдық бөлімшелеріне, водомстваларға және басқа да Министрлікке бағынысты ұйымдарға жолданатын құжаттарға Департамент директоры, ал ол болмаған жағдайда – оны алмастыратын тұлғамен қол қойылады. 

